
	1. ՀՀ արդարադատության նախարարություն
	19.09.2024թ

	
	№/10.1.4/37476-2024

	Ի պատասխան Ձեր՝ 2024 թվականի սեպտեմբերի 12-ի թիվ ԳՍ//29100-2024 գրության՝ հայտնում ենք, որ Արդարադատության նախարարությունն ուսումնասիրել է «Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ առաջարկությունները և դիտարկումները.
1.Առաջարկում ենք Նախագծի նախաբանում «պահանջներով» բառը փոխարինել «պահանջով» բառով` նկատի ունենալով, որ Հայաստանի Հանրապետության կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 1-ին կետի 1-ին ենթակետով հաստատված N 1 հավելվածի 57-րդ կետը սահմանում է մեկ պահանջ և այն վերաբերում է Կառավարության կողմից կողմերից անկախ գործոնների ազդեցությամբ գնման պայմանագրի փոփոխության յուրաքանչյուր դեպք սահմանելու լիազորությանը:
2.Նախագծի 1-ին կետի 1-ին ենթակետում առաջարկում ենք առավել հստակ հղում կատարել, թե խոսքը 2024 թվականի մայիսի 6-ին կնքված «Պետության կարիքների համար կապալային աշխատանքների կատարման պետական գնման» N «ՏԿԵՆ-ԲՄԱՇՁԲ-2024/6Շ» պայմանագրի 8․13-րդ կետի ո՞ր պարբերության մասին է, այն հաշվառմամբ, որ հիշյալ պայմանագրի 8.13-րդ կետի բովանդակությունը բավականաչափ ծավալուն է և առավել հստակեցնելու համար անհրաժեշտ է հղում տալ նաև կոնկրետ փոփոխությունը նախատեսող պարբերությանը:
3.Նախագծի 2-րդ կետով նախատեսվում է, որ «սույն որոշման դրույթները տարածվում են 2024 թվականի մայիսի 6-ին կնքված N «ՏԿԵՆ-ԲՄԱՇՁԲ-2024/6Շ» պայմանագրի 8․13-րդ կետով նախատեսված ծանուցումը «Եվրոասֆալտ» փակ բաժնետիրական ընկերությանն ուղարկելուց՝ 2024 թվականի հունիսի 26-ից հետո ծագած հարաբերությունների նկատմամբ:»: 
Տվյալ դեպքում, ստացվում է, որ սույն որոշումը տարածվելու է դրա ուժի մեջ մտնելուց առաջ ծագած հարաբերությունների նկատմամբ, այսինքն տրվում է հետադարձ ուժ, որպիսի պայմաններում լրացուցիչ հստակեցման կարիք ունի այն, թե հիշյալ ժամկետը ինչպես է որոշվել, այն դեպքում երբ վերջինիս մասին անդրադարձ չկա նաև Նախագծին կից հիմնավորմամբ։
	




1․ Ընդունվել է, նախագիծը լրամշակվել է:

2․ Չի ընդունվել։
N «ՏԿԵՆ-ԲՄԱՇՁԲ-2024/6Շ» պայմանագրի 8․13-րդ կետը բաղկացած է մեկ պարբերությունից։




3․ Ընդունվել է, մասամբ։
Նախագծի հիմնավորումը լրամշակվել է:


	2. ՀՀ ֆինանսների նախարարություն
	25.09.2024թ

	
	№ 01/26-1/19700-2024

	Ուսումնասիրելով Ձեր 12/09/2024թ. թիվ ԳՍ//29100-2024 գրությամբ ներկայացված ՀՀ կառավարության որոշման նախագիծը, հայտնում ենք, որ առաջարկություններ չունենք:
	Ընդունվել է։


	3. ՀՀ վարչապետի աշխատակազմ
	08.10.2024թ

	
	№ 02/16.12/34368-2024

	Նախագծի ընդունման իրավական հիմք է նշված  ՀՀ  կառավարության  2017 թվականի մայիսի 4-ի N 526-Ն որոշման N 1 հավելվածի 57-րդ կետը, սակայն նախագծի հիմնավորումներում բացահայտված չէ, թե արդյոք առկա է այդ կետով սահմանված դեպքը:
Միաժամանակ, ներկայացված նախագիծը բովանդակային առումով չի համապատասխանում «Գնումների մասին» օրենքի 35-րդ և 36-րդ հոդվածներով սահմանված կանոնակարգումներին: 

	Ընդունվել է, մասամբ։

Հիմնավորումը խմբագրվել է, ինչ վերաբերում է որոշման բովանդակությանը, ապա հայտնում ենք, որ դիտարկումը չի ընդունվել, քանի որ այն չի հակասում «Գնումների մասին» օրենքի 35-րդ և 36-րդ հոդվածներով սահմանված կանոնակարգումներին։ Ընկերությունը «Գնումների մասին» օրենքի 35-րդ և 36-րդ հոդվածներով սահմանված պահանջներին համապատասխան  ներկայացրել է ապահովումները՝ միակողմանի հաստատված հայտարարության՝ տուժանքի ձևով, որի արդյունքում «Գնումների մասին» ՀՀ օրենքի 15-րդ հոդվածի 6-րդ մասի հիման վրա կնքվել է պայմանագիր:   
Որոշման նախագծի անհրաժեշտությունը բխում է  Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի պահանջից, համաձայն որ՝ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը։ 
Նախագծով առաջարկվում է թույլատրել  չկիրառել Կարգի 33-րդ կետի 12-րդ ենթակետի պահանջը՝ սահմանելով առանձնահատկություն։






